
				एतत् पृष्ठम् परिष्कृतम् अस्ति
८६
प्रतिज्ञायौगन्धरायणे सव्याख्याने



 यौगन्धरायणः-वसन्तक । शून्यमिदमग्निगृहम् ।

 विदूषकः-(क) आम भो ! सुजं खु इदं ।

 यौगन्धरायणः-- तेन हि परिष्वजेतां भवन्तौ ।

 उभौ– बाढम् । (परिष्वजेते )

 यौगन्धरायणः भवतु भवतु । तुल्यपरिश्रमौ भवन्तौ । आस्त
भवान् ! भवानप्यास्ताम् ।

 उभौ--बाढम् ।



(सर्वे उपविष्टः।)





(क) आम भोः !२न्यं खल्विदम् ।



न तु रक्षिष्यामीत्यभिप्रायः। अपरस्य मूल्येन कार्ये, मम दक्षिणभाषकैः प्रयोजनम् ।
अत आयस्यर्थं तान् राक्षितुमिच्छामीत्यभिप्रायः । इति बाह्योऽर्थः । स्वमिन इष्टमवश्यं सेवस्यतीति समर्थयितुमाह--एकस्य शाटिकया कार्ये, स्वामिनो वासवदत्तया प्रयोजनम् । अपरस्य मूल्येन कार्ये यौगन्धरायणस्य स्वामिना प्रयोजनम् । 
वासवदत्तया सहैव कौशाम्बीगमनं स्वामिन इष्टं, स्वामिकौशम्बीगमनं तु यौगन्धरायणस्येष्टमिति समुदितार्थः । एषोऽभिप्रायः -यथा शाटिकार्थितन्मूल्यार्थिनोर्मध्ये मुख्यार्थ शाटिकार्थिने शाटिकामप्रदाय मूल्यमात्मन इष्टं न लभते, तथा
स्वामिकौशाम्बीगमनार्थी यौगन्धरायणः वासवदत्तार्थिनः स्वामिनो वासवदत्तासाहित्यमघटयित्वात्मन इष्टं नैव लभत इति सोऽवश्यमात्मेष्टसिद्धये स्वामीष्टसिद्धिमुपायैर्घटयिष्यतीति । इत्याभ्यन्तरोऽर्थः ॥

 सर्व इत्यादि ॥

 इत्थं चामुण्डामन्दिरपरिसरगते कचन विरलजनगतागते शून्यशिवालये
सम्भूय देशकालाविस्रम्भालाभात् स्वस्ववेषसदृशैरेव संवादैरात्मकार्यरहस्यान्यन्योन्यमात्रवेदनीयया रीत्या गूढं व्यवहृत्य सम्प्रति समृचितदेशकालविस्त्रम्भळाभात् तानि
प्रकटं मिथो व्यवहर्तुं यौगन्धरायणादीनामारम्भः । तत्रादौ यौगन्धरायण आह---
वसन्तकेयादि । शून्यं विजने मन्त्रयोग्यम् ॥

 विदूषक इति । इत आरभ्यङ्कावसानं यावद् विदूषकः इत्यस्य स्थाने ‘वसन्तकः' इति क्कचित् पठ्यते ॥

 आमत्यादयः पञ्च संवादाः । परिष्वजेताम् 'आलिङ्गताम् , अर्थान्माम् ।
तुल्यपरिश्रमौ स्वामिकार्यार्थे समानमनोवाक्कायायासविधायिनौ ॥

